Мăшăр сăмахсем, вĕсене тĕрĕс çырасси
(хăнăхтарусемпе ĕçсем)

Ыйтусене вулăр та хуравлăр:

1. Мăшăр сăмах тесе хăшне калаççĕ?

2. Мăшăр сăмахсен пĕр тĕп ударени пулать-и?
3. Мăшăр сăмахсене  мĕнле çырмалла?

Хăнăхтарусем:

1. Текстран мăшăр сăмахсене çырса илĕр.
«Çуркунне ачасем çырма-çатра хĕрринче йывăçсем лартаççĕ. Маттур хĕр ачасем сăвă-юрă шăрантараççĕ. Ку вырăнта  йăмра –хурăн ÿсет. Ку вырăнта пултаруллă çынсем пурăнаççĕ.» 

Хурав: çырма-çатра,  йăмра –хурăн,  сăвă- юрă

2. Сăмах  çумне  вĕсен  синонимĕсене  хушса  мăшăр  сăмахсем  çырăр.
Какай, тăнлă, ĕлĕк.

Хурав: аш-какай, ăслă-тăнлă, ĕлĕк-ăвал.

3. Мăшăр сăмахсене вĕсем мĕнле пĕлтерĕшлĕ сăмахсем пĕрлешнипе пулса кайнине кура таблицăна çырăр.

Уй-хир, ир-каç, хур-кăвакал, ача-пăча, пит-куç, сас-хура, улăх-çаран.

4. Точкăсем вырăнне кирлĕ мăшăр-сăмахсене лартса ваттисен сăмахесене çырса илĕр.
1. Кÿршĕсĕр … çавăраймастăн.

2. …хире-хирĕç теççĕ.

3. …пăхмасăр  пулмасть.
Усă курмалли сăмахсем: выльăх-чĕрлĕх, çăкăр-тăвар, кил-çурт

5. «Манăн çемье» темăпа  сочинени çырăр. Мăшăр сăмахсемпе усă курма тăрăшăр. 

